
	Kalihannya buin ada, takonang ira ne jani, teken pramenake pada, punggawa lan ken I Patih, ada ngortaang mai, teked ken ira kawuwus, Demung Maningting kocap, agunge tan sipi-sipi, tur kasumbung, ia jani bilang desa.
	Papatihnyane kaucap, tereh ratu lorong giri, I Demung Tukad segara, ento ngarep ngadeg patih, daat wisesa sakti, pradnyan wicaksana kasub, teked ka Akarakar, aub mandadi abesik, teken ia, Demung Maningting makejang.
	Tur ia ngelah pianak daa, adiri ayu ngedanin, pamulune buka emas, madan Ni Kamasongigi, kocap nyarinin puri, luir Hyang Smarapatni nurun, cacak satungkoning rat, tuara ada manandingin, yen tuah saja, sedeng anggen Pramesuaria.

